
C
on densa lentitude,
nunha concatena-
ción de instantes, a

novela avanza segundo a
lóxica errática do seu na-
r r ador-protagonis ta ,
acompaña o ritmo do seu
pensamento abiga-
rrado e invita ao lec-
tor a penetrar na lo-
cuaz conciencia deste
personaxe sen nome
nin futuro, agobiado
polo sinsentido, que
se debate nunha im-
posible elección entre
a nada e o baleiro.

Un coqueteo de
xuventude cun grupo
terrorista, co roubo
dos explosivos que
dan título á obra,
constituirá o punto de
sutura no seu disloca-
do deambular. Esa ac-
ción, nunca esqueci-
da, determinará a súa
marcha aos Estados
Unidos, onde vivirá
como inmigrante ile-
gal. Logo de perder o
amor, a dignidade e a
autoestima, regresará en-
fermo á súa cidade, Ou-
rense, quizais coa preten-
sión de reanudar a vida
nalgún intre previo ao de-
sencanto, mais só para
constatar a sobrecolledora

dimensión do seu fracaso.
A través de diva-

gacións alu-
cinadas, de
percepcións e
recordos -
que o relato
mestura e pa-
raliza nun rei-
terado presen-
te verbal- revé-
lase unha bio-
grafía marcada
pola derrota,
polas (in)deci-
sións de fatais
consecuencias.
Non hai atisbo
de humor nas
súas palabras.
Decepcionante e
decepcionado, o
p r o t a g o n i s t a
arrastra a angus-
tia de saberse
inútil, irreversi-
blemente illado e
marxinal nun

mundo que non res-
ponde aos seus ideais e

que o despreza.

Ourense convértese na
paisaxe principal deste di-
latado pesadelo, que o na-
rrador enfía con maniático
detalle. Os rostros do pasa-
do aparecen comestos po-
lo tempo, contaxiados de
mesquindade e indiferen-
za; nada propicia a reden-
ción, ninguén devolve
afecto. “Asistir á morte
dun semellante renova o
misterio da propia existen-
cia e invita a saír, enérxico,
a vivificar o sistema social”.
O protagonista, incapaz de
solucionar as súas dúbidas
e de encontrar sentido á
súa existencia, terminará
por converterse nesa víti-
ma absurda. Demasiado
covarde como para preten-
derse heroe, demasiado
idealista como para con-
formarse e demasiado crí-
tico como para atopar a
beleza, fica esmagado pola
realidade. As circunstan-
cias arrástrano á súa derra-
deira fuxida -curioso caso
de suicidio a mans alleas-
e, por fin, coa morte, xus-
tifícase, enmudece a voz da
súa conciencia e, liberado
da vida, agarda coma quen
xa cumpriu a súa condena.

PARADELO, Luís,
Xelamonite, Ed. Galaxia,
Vigo, 2006, 152 páxinas

O
Servizo Galego de Igualdade da Xunta de
Galicia e a Editorial Sotelo Blanco veñen
dando ao prelo desde hai un tempo unha co-

lección de libros, de cor violeta, baixo o nome de “As
letras das mulleres”: unha aposta institucional e edi-
torial para difundir os textos ensaísticos ou de fic-
ción das escritoras pioneiras na loita polos dereitos
das mulleres ao longo do tempo.

Comentamos, desta xeira, o dedicado á Dona
Emilia Pardo Bazán, que reúne tres textos da autora:
La Educación de hombre y la de la mujer (memoria li-
da nun congreso en 1892), La dama joven, (1885) e
Memorias de un solterón (1896), introducidos por
un interesante estudo da tamén escritora Marina
Mayoral. Nel gábase o carácter loitador e infatigable
de Dna Emilia, “unha mu-
ller excepcional por va-
rios conceptos: pola
súa intelixencia, o
seu talento literario;
pola súa enorme
capacidade de
traballo e pola
fortaleza de
c a r á c t e r
que a capa-
citou para
resistir a
hostilidade
que as súas
excepcionais
calidades es-
pertaban ao
seu arredor”.
Proba de to-
do isto é a súa
inxente obra:
máis de vinte
novelas, case
s e i s c e n t o s
contos, pezas
de teatro, en-
saios, libros de
viaxes, obras
didácticas, li-
bros de divulga-
ción...

As tres obras escollidas para este volume son ben
representativas do pensamento da autora sobre a
cuestión da muller na sociedade decimonónica. No
ensaio analiza as diferencias entre e educación de
homes e mulleres acusando que nestas non está con-
cibida para o seu pleno desenvolvemento como per-
soas libres senón atadas ao destino dun home. Nas
dúas novelas asistimos ao conflito de dúas mulleres
“diferentes”: a que ten aptitudes para o teatro e
abandona por casar co seu pretendente dadas as pre-
sións sociais e a de Feíta, a xove que loita pola súa
cultura, independencia e liberdade no medio da in-
comprensión dos demais, incluso a do solteiron na-
rrador que, ao final, cambia o seu parecer nun inte-
resante proceso de evolución.

É este un libro de recomendable lectura que en-
caixa nos obxectivos da colección: dar a coñecer as
escritoras, a súa obra e pensamento e, sobre todo,
amosar as contradicións e incomprensións que su-
friron as mulleres na loita polos seus dereitos, moitas
veces causadas polas súas coetáneas. Como di Dna
Emilia: “tengo la evidencia de que si se hiciese un
plebiscito para decidir ahorcarme o no, la mayoría
de las mujeres españolas votarían que ¡si!.

PARDO BAZÁN, Emilia, la educación del hombre y la
de la mujer/La dama joven/Memorias de un solterón
(intr. Marina Mayoral) Ed. Sotelo Blanco, Santigo,
2006, 397 páxinas

O
s humanos, indis-
tintamente de cal
sexa a compren-

sión que teñamos de nós
mesmos, somos suxeitos
biolóxicos e históricos; de
feito os humanos somos
animais instalados entre a
natureza e a historia,
polo que a nosa reali-
dade biolóxica está
determinada histori-
camente. Neste senti-
do, en tanto que os
humanos somos froi-
to do traballo, da rela-
ción entre o noso cor-
po primate, condicio-
nado polas relacións
sociais das que forma
parte, e a natureza, que
determina a nosa ac-
ción e toma de expe-
riencia, resulta evidente
que a percepción da re-
alidade (incluídos nós
mesmos), a intervención
na natureza (a forma de
desprazarnos e de ali-
mentarnos) e a represen-
tación do medio, non é
eterna e inmutable: é froi-
to da nosa evolución his-
tórica e biolóxica, razón
pola que existe unha evo-
lución da percepción e, xa
que logo, do suxeito.

O suxeito posmoderno:
entre a estética e o consu-
mo (2006), a primeira
obra de Rebeca Baceire-

do, licenciada en Ciencias
da Comunicación, coa
que vén de gañar o V Pre-
mio Ramón Piñeiro de

Ensaio, parte desa
perspectiva

holística,
na que
todo está
conecta-
do, para
analizar a
e s t é t i c a
p o s m o -
derna e a
súa inci-
dencia na
perda da
capacidade
intelectual
dos huma-
nos con-
temporá-
neos; para
realizar esta
tarefa, que
insire a esta
obra e, xa
que logo, á
súa autora,
vinculada a

experiencias
de fotografía e vi-

deo-creación en

danza contemporánea co-
mo A lúa na auga e Haiku
en movemento?, co colec-
tivo Vilán, e Improvisa-
cións, con Branca Novo-
neyra, nas correntes filo-
sóficas actuais no ámbito
internacional, recorreu á
diferentes disciplinas: a
neurobioloxía, que lle
permitiu realizar unha
análise biolóxica da per-
cepción, á historia, que lle
permitiu contextualizar
histórica e politicamente
á percepción, e finalmen-
te á estética e á filosofía,
para avanzar unha pro-
posta ontolóxica. Así, se-
gundo a autora, esgotado
o pensamento lingüístico,
lóxico e analítico da mo-
dernidade, a evolución
lóxica do pensamento
abstracto había de ser ca-
ra a un pensamento vi-
sual; porén, en tanto que a
nosa sociedade do espec-
táculo tende a paralizar
aos suxeitos como conse-
cuencia do exceso de ima-
xes, a autora propón un
uso ben entendido das ar-
tes visuais, un uso que
permita a salvación do su-
xeito posmoderno.

BACEIREDO, Rebeca, O
suxeito posmoderno. Entre
a estética e o consumo, Ed.
Galaxia, Vigo, 2006, 141
páxinas

